Die Miilltéonncher

Zwiegsprich der Komiteemitglieder Heinz Rauschkolb und

Willi Nothnagel, im Jahre der Miilltonnen-Inbetriebnahme

No Alfredche, was hellste dann vun de staub-
freie Miillabfuhr?

Hermennche! Ich kumm mer veer wie e Butzfraa,
Ah Alfredche, wieso dann?

Weil ich de ganze Dag die Butzaamer zu stemme
hon,

Butzaamer!! Wie kimmst du dann off Butz-
aamer? Dess seun doch unser Miilltonne,

(Lacht) Miilltonne!! Hochstens Tonncher,
Meer sein se schwer genunk, do geht schon was
eninn

Awer hochstens 50 Liter,

Woher waascht du dann dess so genaa?

Meu Fraa hots noochgemesse,

Deu Fraa! Wieso dann?

Ah die benutzt doch so e Ding als Nachtgescherr.
Awer Alfredche, ver de Miill lange se, do muf}
neemlich meh haus bleiwe, wie eninn derf,

Ja Hermennsche, ich denk do soll doch de Dreck
eninn,

Awer blof§ der gemif} der Satzung der Gemeinde
Griesheim iiber die 6ffentliche Miillabfuhr, Pa-
ragraf vier Absatz eins, als Miille bezeichnete
Dreck;

Un de annern Dreck?

Kimmt off dess Drecksortierungsamt,

Gibt dess e nei Amt?

Freilich, Gehobene Beamtenlaufbahn;

No Hermennche, die hon jo allerhand zu tu, bis
se ehrn Dreck sortiert hon.

Un do leiht de Dreck bei uns noch net emol so
sehr hoch.

Als was werd mer dann do ingestellt?

Als Drecksortierer - bei Befihigung Obersortie-
rer - dann Sekretir - Inspektoranwirter -
Kann mer do aach Amtmann wern?

No horch emol Alfredche, die kenne doch net
weje jedem Dreck in Amtmann mache;

Was kenne meer dann wern?

Meer! Meer hon doch schon immer dorch die
Rohrn geguckt —

Un jetzt gucke mer in die Aamer.

Meer sein halt immer die Dumme.

Ich deht jo den Dreck in drei Daale indaale,

No wie dann?

Den allgemeine Dreck geb ich de Feld- un
Wiesekommission — den Schmutz und Schund
kregt die Sport- un Kulturkommission — un den

Staab der in de Gemao offgewerwelt werd, deht
ich de Baukommission orrer dem Gemeindevor-
steher zukomme losse

No un den Dreck vun de Chossee?

Do dever mifit halt e nei Kommission gebild
wern

Awer Alfredche, es gibt Leit, die fraan sich iwer
jeden Dreck —

Un meer vediene mit dem Dreck unser Geld,
Der Dreck ess jetzt so vornehm, dafl er mit dem
Vun draus bringen die Leit wirre ins Ort —
Die Gemao un die Leit arweite Hand in Hand,
domit der Dreck wirre fort kimmt,

Dess ess in ewige Kreislauf un nennt mer Ar-
weitsbeschaffung,

Wann aaner net mitmacht, gibts Kreislaufstrung
Weje jedem Dreck. Du Hermennche, hat sich ei-
gentlich de Gemaaneraat um die Oschaffung vun
dene Miillténncher gekiimmert?

No die befasse sich doch schon lang genunk mit
dem Dreck,

Awer die Dreck — Behilter?

Ja ich glaab die hat sich kaaner ogeguckt; do
dever awer dess alte Dreckauto —

Maanscht du dess konigliche Fahrzeug?

Ja, un weil do dro die Locher so klao sein —
Jetzt kumm ich aus meim Draam, deshalb hot
mer aach so klaane Aamercher kaafe misse,

.

Waaschte Alfredche, es hot frieher schon Schild-
biirger gewe un gibt heit aach noch —

Awer meer hon de Schade vun dene Streiche, un
die Aamer sein so klao,

Du host jo recht, de Summerdreck derf net eninn
un ver de Winterdreck lange se net;

Ich kann dess de notleidende Landwirte net ve-
denke, dal se do net mitmache wolle,
Iwerhaupt bei dem veele Dreck den die hon,

Ja un die Feldweg misse jo aach ausgefillt wern,
Do host du aach wirre recht.

Sag emol Hermennche, was annerscht, host du
net neilich mustern misse?

Ach Alfredche, was maanste was meer do pas-
siert ess!

Was werd deer schon passiert seu?

Also bei dere Unnersuchung hot de Stabsarzt seu
Ohr off mein Nawel gelegt, off amol fregt er,
was sein dann dess in ehrm Innen fer Geriusche?
Ach sag ich, Herr Stabsarzt, sie kenne froh seu,
dafl sie noch drin sein, wann se neemlich draus
wern, werns Geriiche!

Hermennche! Ich glab ewe sein se draus!

Geh fort du Schlazchter! Awer sag emol Alfred-
che, wie lang bescht du eigentlich schon veheiert?
No, so zehe Johr,

Glicklich?

Sehr glicklich,

Hobt ehr eigentlich aach Kinner?

Nao Hermennsche, meu Fraa kimmt jo nerjends

he,

Meu Fraa jo aach net, awer ich war fort,
Du waascht fort, wo waascht du dann?
Ich war in Paris,

Was in Paris? No un wie wars dann?

Ach schee —

- Vezehl doch emol e bissche,

No ja, ich hob meer Paris ogeguckt —

Aach bei Nacht?

Blos bei Nacht —

Un aach dess Nachtlewe?

Ah natierlich Alfredche,

Un host du aach e Erlebnis gehabt Hermennche?
Ah freilich, ich hat so e ganz schee Bsbbche kenne
gelernt

No un weirer —

Ich hob se dann speerer nooch Haus begleir,

No un weirer —

Sie hot mich mit in ehr Wohnung genumme,

No un weirer —

Dann hot sie meer ehr Schlofzimmer gezeigt,
Hermennche — no un weirer —

Alfredche, was haast un weirer — ob du dess
glaabst orrer net, die hot meer blos ehr Bettlad
gezeigt un wollt meer off franzesisch sage, dafl
ehr Vadder Schreiner ess.

Hermennche, ich glaab wann meer noch lenger
beisamme stehn, da laafe die Aamercher iwer,
Alfredche, ich glaab aach, auf an die Arweit!
Langsam, denk immer an unsern Wahlspruch —

Hoch die Aamer, daf mer net dro kumme.



